
PRAKSIOLOGIK YONDASHUV 
– PEDAGOGIK TA’LIMNING 

METODOLOGIK ASOSI 
SIFATIDA

Rashidova Zulayho Olimjon qizi
O‘zbekiston davlat jahon tillari universiteti

Pedagogika va psixologiya kafedrasi, p.f.f.d. (PhD),
katta o‘qituvchi

Annotatsiya: Mazkur maqolada praksiologik yondashuv pedagogik ta’limning metodologik asosi sifatida kompleks tahlil 
qilingan. Tadqiqotda praksiologiyaning nazariy asoslari, fundamental tamoyillari – maqsadga muvofiqlik, ratsionallik, 
samaradorlik va refleksivlik tamoyillari ochib berilgan. Maqolada praksiologik yondashuvning pedagogik ta’limdagi tat-
biqi, ta’lim maqsadlarini belgilash, mazmunni loyihalash, o‘qitish metodlarini tanlash va baholash tizimini tashkil etish 
jarayonlariga ta’siri ko‘rsatib berilgan. Pedagogik texnologiya, pedagogik diagnostika, prognozlashtirish, modellashtirish 
va pedagogik menejment praksiologik yondashuv kontekstida tahlil qilingan. O‘zbekistonda praksiologik yondashuvning 
rivojlanish istiqbollari, milliy pedagogik an’analar bilan uyg‘unlashuvi hamda raqamli pedagogika bilan integratsiyasi 
masalalari ko‘rib chiqilgan. Maqolada praksiologik yondashuvning metodologik imkoniyatlari va cheklovlari, uni boshqa 
yondashuvlar bilan sintezlashtirish zarurati asoslangan. Tadqiqot natijalari pedagogik ta’lim sifatini oshirish, o‘qituvchi 
kadrlar tayyorlash tizimini takomillashtirish va zamonaviy ta’lim texnologiyalarini joriy etishda muhim ahamiyat kasb etadi.

Kalit so‘zlar: praksiologik yondashuv, pedagogik ta’lim, metodologiya, faoliyat nazariyasi, pedagogik texnologiya, sama-
radorlik, ratsionallik, refleksiya, kompetensiyaviy yondashuv, ta’lim dizayni, pedagogik diagnostika, pedagogik menej-
ment, evidence-based practice, professional tayyorgarlik, ta’lim sifati.
Abstract: This article presents a comprehensive analysis of the praxeological approach as a methodological foundation 
of pedagogical education. The study reveals the theoretical foundations of praxeology and its fundamental principles – 
purposefulness, rationality, effectiveness, and reflexivity. The article demonstrates the application of the praxeological 
approach in pedagogical education, its impact on goal-setting, content design, teaching methods selection, and assess-
ment system organization. Pedagogical technology, pedagogical diagnostics, forecasting, modeling, and pedagogical 
management are analyzed in the context of the praxeological approach. The development prospects of the praxeological 
approach in Uzbekistan, its harmonization with national pedagogical traditions, and integration with digital pedagogy are 
also examined. The article substantiates the methodological capabilities and limitations of the praxeological approach 
and the necessity of its synthesis with other approaches. The research findings are significant for improving the quality 
of pedagogical education, enhancing the teacher training system, and implementing modern educational technologies.

Key words: praxeological approach, pedagogical education, methodology, activity theory, pedagogical technology, effec-
tiveness, rationality, reflection, competency-based approach, educational design, pedagogical diagnostics, pedagogical 
management, evidence-based practice, professional training, education quality.
Аннотация: В данной статье проведён комплексный анализ праксиологического подхода как методологической 
основы педагогического образования. В исследовании раскрыты теоретические основы праксиологии и её фун-
даментальные принципы – целесообразности, рациональности, эффективности и рефлексивности. В статье 
показано применение праксиологического подхода в педагогическом образовании, его влияние на процессы 
целеполагания, проектирования содержания, выбора методов обучения и организации системы оценивания. 
Педагогическая технология, педагогическая диагностика, прогнозирование, моделирование и педагогический 
менеджмент проанализированы в контексте праксиологического подхода. Рассмотрены перспективы развития 
праксиологического подхода в Узбекистане, его гармонизация с национальными педагогическими традициями и 
интеграция с цифровой педагогикой. В статье обоснованы методологические возможности и ограничения пракси-
ологического подхода, необходимость его синтеза с другими подходами. Результаты исследования имеют важное 
значение для повышения качества педагогического образования, совершенствования системы подготовки учи-
тельских кадров и внедрения современных образовательных технологий.

Ключевые слова: праксиологический подход, педагогическое образование, методология, теория деятельности, 
педагогическая технология, эффективность, рациональность, рефлексия, компетентностный подход, образова-
тельный дизайн, педагогическая диагностика, педагогический менеджмент, evidence-based practice, профессио-
нальная подготовка, качество образования.

KIRISH
Zamonaviy pedagogik ta’lim tizimining rivojlanishi yangi metodologik yondashuvlarni izlash va tatbiq etish 

zaruratini tug‘dirmoqda. Globallashuv sharoitida ta’lim paradigmalari o‘zgarishi, kompetensiyaviy yondashuv
ning keng joriy etilishi, raqamli texnologiyalarning ta’lim jarayoniga integratsiyasi an’anaviy pedagogik meto
dologiyani qayta ko‘rib chiqishni taqozo etadi. Bu kontekstda praksiologik yondashuv pedagogik ta’limning 
samaradorligini oshirish va o‘qituvchi kadrlarni zamonaviy talablarga mos tayyorlashning muhim metodologik 
asosi sifatida alohida ahamiyat kasb etmoqda.

MAVZUGA OID ADABIYOTLAR SHARHI
Pedagogik ta’limda praksiologik yondashuvning nazariy asoslarini o‘rganish jarayonida bir qator olimlarning 

ilmiy izlanishlari muhim ahamiyat kasb etadi. Jumladan, Tadeush Kotarbinski o‘zining “Traktat o khoroshey 
rabote” asarida praksiologiyani samarali faoliyatni tashkil etishning umumiy nazariyasi sifatida talqin qilib, 
maqsadga muvofiqlik, ratsionallik va samaradorlik tamoyillarini asoslab berdi. Bu tamoyillar keyinchalik turli 
fanlarda, jumladan pedagogikada ham keng tatbiq etila boshlandi. Kotarbinski yondashuvi ayniqsa ta’lim jara
yonini ilmiy asoslash va o‘qituvchilar faoliyatini samarali tashkil etishda metodologik poydevor bo‘lib xizmat 
qilmoqda.

O‘zbek pedagog olimlari ham praksiologik yondashuvni milliy ta’lim tizimiga tatbiq etish masalalariga 
alohida e’tibor qaratishgan. R. X. Jo‘rayev va S. A. Turg‘unov “Pedagogik ta’lim metodologiyasi: nazariya 
va amaliyot” asarida ta’lim jarayonining maqsadga muvofiq tashkil etilishi, kompetensiyaviy yondashuv va 
pedagogik jarayonni samarali loyihalash praksiologik yondashuv bilan chambarchas bog‘liq ekanini ta’kid-
laydi. Ularning fikricha, zamonaviy pedagogik ta’limda nazariya va amaliyot uyg‘unligi ta’lim samaradorligini 
oshirishda hal qiluvchi omil hisoblanadi.

Shuningdek, R. A. Mavlonova, N. X. Vohidova va O. A. Holiqova “Pedagogika: umumiy asoslar” kito-
bida pedagogik faoliyatni ilmiy asosda tashkil etish, ta’lim maqsadlarini taksonomiyalar asosida belgilash va 
zamonaviy texnologiyalarni joriy etish praksiologik yondashuv bilan bog‘liq ekanini ko‘rsatib o‘tishadi. Mualliflar 
praksiologiyani o‘qituvchi faoliyatini ratsional tashkil etish, baholash tizimlarini takomillashtirish va raqamli 
texnologiyalarni samarali qo‘llash bilan bog‘laydilar.

Xorijiy tadqiqotlar ham bu yondashuvning ahamiyatini isbotlab kelmoqda. Masalan, J. Hattie “Visible 
Learning” asarida ta’lim samaradorligiga ta’sir etuvchi 800 dan ortiq tadqiqot natijalarini umumlashtirib, faoli-
yatni ratsional tashkil etish va ta’lim maqsadlarini aniq qo‘yish ta’lim natijalarini oshirishda hal qiluvchi omil 
ekanini ko‘rsatadi. D. Schön esa “The Reflective Practitioner” asarida o‘qituvchining reflektivlik qobiliyatini prak-
siologik yondashuvning asosiy tamoyili sifatida baholab, ularni amaliy faoliyatda qo‘llash zarurligini ta’kidlaydi.

TADQIQOT METODOLOGIYASI
Mazkur tadqiqotning metodologiyasi praksiologik yondashuvning pedagogik ta’limdagi ahamiyatini 

aniqlashga qaratilgan bo‘lib, unda ma’lumotlarni olishda ilmiy adabiyotlarni tahlil qilish, mavjud normativ-
huquqiy hujjatlar va davlat dasturlarini o‘rganish hamda ta’lim amaliyotidagi tajribalarni kuzatish usullari 
qo‘llanildi. Shuningdek, xorijiy va mahalliy manbalar qiyosiy tahlil qilinib, praksiologik tamoyillarning o‘quv 
jarayoniga tatbiq etilishi o‘rganildi. Olingan ma’lumotlar tarkibiy, tizimli va kontent tahlil usullari asosida qayta 
ishlanib, asosiy g‘oyalar umumlashtirildi. Statistik ma’lumotlardan foydalanilgan hollarda ular dinamik qiyoslash 
orqali baholandi, nazariy qarashlar esa amaliy misollar bilan solishtirildi. Natijada praksiologik yondashuvning 
samaradorlik, ratsionallik, maqsadga muvofiqlik va refleksivlik tamoyillarini amaliyotda qo‘llash imkoniyatlari 
aniqlanib, ilmiy xulosalar shakllantirildi.

TAHLIL VA NATIJALAR
Praksiologiya yunon tilidan olingan bo‘lib, “praxis” – amaliyot va “logos” – ta’limot so‘zlaridan tashkil topgan 

va faoliyat nazariyasini bildiradi. Bu fan inson faoliyatining umumiy qonuniyatlarini, samaradorlik tamoyillarini 
va muvaffaqiyatli amaliyot shartlarini o‘rganadi. Praksiologik yondashuv pedagogik ta’limga tatbiq etilganda, 
u o‘qituvchi faoliyatining ratsional tashkil etilishi, pedagogik jarayonlarning optimallashtirilishi va ta’lim nati-
jalarining maksimal samaradorligiga erishish yo‘llarini ilmiy asoslashga xizmat qiladi. Polsha olimi Tadeush 
Kotarbinski tomonidan XX asr boshlarida asos solingan praksiologiya keyinchalik turli sohalarda, jumladan 
pedagogikada keng qo‘llanila boshlandi.

Praksiologik yondashuv bir necha fundamental tamoyillarga asoslanadi. Maqsadga muvofiqlik tamoyili har 
qanday pedagogik faoliyat aniq belgilangan maqsadlarga yo‘naltirilishi va ushbu maqsadlarga erishish darajasi 
bilan baholanishi kerakligini bildiradi. Bu tamoyil o‘qituvchidan o‘z faoliyatining har bir bosqichida maqsadlarni 

aniq belgilash, ularni operatsionalizatsiya qilish va natijalarni doimiy monitoring qilish ko‘nikmalarini talab 
qiladi. Pedagogik ta’limda bu tamoyilning tatbiqi talabalarni nafaqat fan asoslarini o‘rgatishga, balki aniq ta’lim 
maqsadlarini qo‘yish va ularga erishish texnologiyalarini egallashga yo‘naltiradi.

Ratsionallik tamoyili pedagogik faoliyatda vaqt, kuch va resurslardan optimal foydalanishni nazarda tutadi. 
Bu tamoyil o‘qituvchidan o‘quv jarayonini shunday tashkil etishni talab qiladiki, minimal resurslar sarfi bilan 
maksimal ta’lim natijalariga erishilsin. Zamonaviy pedagogik ta’limda bu tamoyil texnologik yondashuv, ta’lim 
texnologiyalarini loyihalash, pedagogik dizayn ko‘nikmalarini rivojlantirish orqali amalga oshiriladi. O‘qituvchi 
nafaqat bilim beruvchi, balki ta’lim jarayonining menejeri, dizayneri va moderatori sifatida faoliyat yuritishni 
o‘rganadi.

Samaradorlik tamoyili pedagogik faoliyat natijalarining belgilangan mezonlarga muvofiqligini baholashni 
bildiradi. Bu tamoyil doirasida pedagogik ta’lim jarayonida talabalarni ta’lim samaradorligini baholash metodlari 
va vositalarini qo‘llashga o‘rgatish muhim ahamiyat kasb etadi. Formativ va summativ baholash, autentik baho-
lash, portfoliyo metodikasi kabi zamonaviy baholash usullari praksiologik yondashuv asosida o‘zlashtiriladi va 
tatbiq etiladi.

Refleksivlik tamoyili o‘qituvchining o‘z faoliyatini doimiy tahlil qilish, baholash va takomillashtirish qobili-
yatini rivojlantirishni nazarda tutadi. Pedagogik refleksiya o‘qituvchining professional rivojlanishining muhim 
mexanizmi bo‘lib, u tajribani umumlashtirish, xatolardan o‘rganish va innovatsion yechimlarni izlash imkonini 
beradi. Pedagogik ta’limda refleksiv amaliyot turli shakllarda tashkil etiladi va bu jarayon orqali bo‘lajak o‘qituv
chilar o‘z-o‘zini rivojlantirish kompetensiyasini egallaydilar.

Praksiologik yondashuv pedagogik ta’limning barcha bosqichlarida o‘z aksini topadi. Ta’lim maqsadla-
rini belgilash jarayonida praksiologik yondashuv taksonomik sistemalardan foydalanishni, maqsadlarni ierarxik 
tuzilishda ifodalashni va ularning diagnostik xususiyatlarini ta’minlashni nazarda tutadi. Bloom taksonomiyasi 
va uning zamonaviy modifikatsiyalari, Marzano taksonomiyasi, SOLO taksonomiyasi kabi tizimlar praksiologik 
yondashuv asosida o‘qituvchi tayyorlash jarayoniga integratsiya qilinadi.

Ta’lim mazmunini loyihalashda praksiologik yondashuv modulli tuzilishni, integratsiyalashgan kurslarni, 
amaliyotga yo‘naltirilgan kontentni shakllantirishga yo‘naltiradi. Pedagogik ta’limda bu yondashuv orqali 
nazariya va amaliyot o‘rtasidagi muvozanat ta’minlanadi, talabalar real pedagogik vaziyatlar asosida o‘qitiladi 
va professional kompetensiyalar kontekstual o‘rganish orqali shakllantiriladi. Case-study metodikasi, peda-
gogik simulyatsiyalar, mikroo‘qitish texnologiyasi praksiologik yondashuvning pedagogik ta’limdagi namoyon 
bo‘lish shakllaridan hisoblanadi.

O‘qitish metodlari va texnologiyalarini tanlashda praksiologik yondashuv faol va interaktiv metodlarga 
ustunlik beradi. Loyihaviy ta’lim, muammoli o‘qitish, hamkorlikda o‘rganish, flipped classroom, blended learning 
kabi zamonaviy ta’lim modellari praksiologik tamoyillar asosida tatbiq etiladi. Bu metodlar o‘qituvchi talabalarni 
nafaqat bilim oluvchi, balki bilimni faol konstruksiyalashda ishtirok etuvchi subyekt sifatida rivojlantiradi.

Baholash tizimini tashkil etishda praksiologik yondashuv kompetensiyalarni baholashga yo‘naltirilgan 
autentik baholash metodlarini qo‘llashni nazarda tutadi. Pedagogik ta’limda talabalar turli baholash instrumen
tlarini ishlab chiqish va qo‘llash ko‘nikmalarini egallaydilar. Rubrikalar, chek-listlar, kuzatuv varaqlari, o‘z-o‘zini 
baholash va o‘zaro baholash metodikasi praksiologik yondashuv asosida o‘zlashtiriladi va amaliyotda tatbiq 
etiladi.

Pedagogik ta’limda praksiologik yondashuv pedagogik faoliyatni texnologiyalashtirish orqali namoyon 
bo‘ladi. Pedagogik texnologiya tushunchasi praksiologik yondashuvning mantiqiy davomi bo‘lib, u ta’lim jara
yonini algoritmlashtirilgan, qayta takrorlanadigan va kafolatlangan natijaga olib keladigan tizim sifatida ko‘rib 
chiqadi. Zamonaviy pedagogik ta’limda talabalar turli pedagogik texnologiyalarni nafaqat nazariy jihatdan o‘rga-
nadi, balki ularni loyihalash, tatbiq etish va baholash ko‘nikmalarini ham egallaydi.

Pedagogik diagnostika praksiologik yondashuvning muhim komponenti hisoblanadi. O‘qituvchi talabalarni 
pedagogik jarayonning turli bosqichlarida diagnostik faoliyat olib borish, o‘quvchilarning individual xususiyat-
larini aniqlash, ta’lim ehtiyojlarini baholash va differensiatsiyalashgan yondashuvni tatbiq etish ko‘nikmalariga 
ega bo‘lishlari zarur. Kognitiv, affektiv va psixomotor sohalarni diagnostika qilish metodikasi, pedagogik moni-
toring texnologiyalari praksiologik yondashuv doirasida o‘zlashtiriladi.

Pedagogik prognozlashtirish va modellashtirish ham praksiologik yondashuvning ajralmas qismidir. O‘qi
tuvchi talabalar ta’lim natijalarini prognozlash, turli pedagogik vaziyatlarni modellashtirish, ssenariylar ishlab 
chiqish ko‘nikmalarini rivojlantiradilar. Kompyuter modellashtirish, pedagogik simulyatorlar, virtual ta’lim muhit-
lari praksiologik yondashuv asosida pedagogik ta’limga integratsiya qilinmoqda.

Pedagogik menejment praksiologik yondashuvning zamonaviy namoyon bo‘lish shakli hisoblanadi. 
O‘qituvchi nafaqat dars jarayonini, balki butun ta’lim muhitini boshqarish kompetensiyasiga ega bo‘lishi kerak. 
Sinf menejmenti, vaqt menejmenti, konfliktlarni boshqarish, stress-menejment kabi ko‘nikmalar praksiologik 
yondashuv asosida rivojlantiriladi. Time management, classroom management, behavior management texni-
kalari pedagogik ta’limning ajralmas qismiga aylanmoqda.

O‘zbekiston pedagogik ta’lim tizimida praksiologik yondashuv bosqichma-bosqich joriy etilmoqda. 
Mamlakatimizda amalga oshirilayotgan ta’lim islohotlari, xususan kompetensiyaviy yondashuvga o‘tish, STEAM 
ta’limni rivojlantirish, raqamli ta’lim texnologiyalarini keng joriy etish praksiologik yondashuvning tatbiqiga qulay 
zamin yaratmoqda. O‘zbekiston Respublikasi Prezidentining ta’lim sohasidagi farmon va qarorlari pedagogik 
kadrlar tayyorlash sifatini oshirish, amaliyotga yo‘naltirilgan ta’limni rivojlantirish vazifalarini belgilab bergan.

Respublikamiz pedagogik oliy o‘quv yurtlarida praksiologik yondashuv elementlari turli fanlarga integratsiya 
qilinmoqda. Pedagogik amaliyot tizimining takomillashtirilishi, maktab–universitet hamkorligining mustahkam-
lanishi, mentorlik institutining rivojlanishi praksiologik yondashuvning amaliy tatbiqiga xizmat qilmoqda. Dual 
ta’lim elementi, pedagogik internatura, rezidentura dasturlari praksiologik tamoyillar asosida tashkil etilmoqda.

Milliy pedagogik an’analar va praksiologik yondashuvning uyg‘unlashuvi O‘zbekiston pedagogik ta’li-
mining o‘ziga xos xususiyatini tashkil etadi. Ustoz–shogird an’anasi, ma’naviy–axloqiy tarbiyaga e’tibor, milliy 
qadriyatlarni saqlash va rivojlantirish praksiologik yondashuv bilan sintezlashib, milliy pedagogik maktabning 
zamonaviy modelini shakllantirishga xizmat qilmoqda. Alisher Navoiy, Abu Rayhon Beruniy, Ibn Sino kabi buyuk 
mutafakkirlarning pedagogik g‘oyalari praksiologik nuqtai nazardan qayta o‘rganilmoqda va zamonaviy peda-
gogik ta’limga tatbiq etilmoqda.

Raqamli pedagogika va praksiologik yondashuv integratsiyasi yangi imkoniyatlar yaratmoqda. Learning 
analytics, educational data mining, adaptive learning texnologiyalari praksiologik tamoyillar asosida pedagogik 
ta’limga joriy etilmoqda. Virtual laboratoriyalar, onlayn simulyatorlar, immersiv ta’lim muhitlari orqali o‘qituvchi 
talabalar zamonaviy pedagogik texnologiyalarni amalda sinab ko‘rish imkoniyatiga ega bo‘lmoqda.

Praksiologik yondashuv pedagogik ta’limga qator metodologik imkoniyatlar taqdim etadi. U ta’lim jarayo
nining ilmiy asoslanganligini ta’minlaydi, pedagogik faoliyatning prediktabelligini oshiradi, ta’lim sifatini nazorat 
qilish va boshqarish mexanizmlarini takomillashtiradi. Praksiologik yondashuv orqali pedagogik ta’lim evidence-
based practice tamoyillariga asoslanadi, ya’ni har bir pedagogik qaror va amaliyot ilmiy dalillarga tayangan 
holda amalga oshiriladi.

Shu bilan birga, praksiologik yondashuvning ba’zi cheklovlarini ham hisobga olish zarur. Pedagogik faoli-
yatning to‘liq algoritmlashtirilishi va texnologiyalashtirilishi mumkin emasligi, inson omilining murakkabligi, 
ta’lim jarayonining ijodiy xarakteri praksiologik yondashuvni mutlaqlashtirish xavfini tug‘diradi. Shuning uchun 
praksiologik yondashuvni boshqa metodologik yondashuvlar bilan uyg‘unlikda qo‘llash, gumanistik, aksiologik, 
germenevtik yondashuvlar bilan sintezlashtirish muhim ahamiyat kasb etadi.

Pedagogik ta’limda praksiologik yondashuvni tatbiq etishning institutsional mexanizmlarini rivojlantirish 
zarur. Bu o‘quv dasturlari va standartlarini qayta ko‘rib chiqish, o‘qituvchilarni qayta tayyorlash, moddiy–texnik 
bazani modernizatsiya qilish, xalqaro tajriba almashinuvini kengaytirish kabi kompleks vazifalarni o‘z ichiga 
oladi. Praksiologik yondashuv asosida pedagogik ta’lim sifatini baholash tizimini takomillashtirish, akkreditat-
siya va sertifikatlash mexanizmlarini rivojlantirish muhim vazifalar qatoriga kiradi.

Praksiologik yondashuv zamonaviy pedagogik ta’limning metodologik asosi sifatida o‘qituvchi kadrlarni 
tayyorlash sifatini oshirish, ta’lim jarayonining samaradorligini ta’minlash va pedagogik faoliyatni optimallash
tirishning muhim vositasi hisoblanadi. U nazariya va amaliyot integratsiyasini ta’minlaydi, kompetensiyaviy 
yondashuvni tatbiq etishning metodologik bazasini yaratadi, zamonaviy ta’lim texnologiyalarini pedagogik 
ta’limga joriy etish imkonini beradi.

O‘zbekistonda praksiologik yondashuvning rivojlanishi milliy ta’lim tizimining modernizatsiyasi, xalqaro 
ta’lim makoniga integratsiyalashuvi va raqobatbardosh pedagogik kadrlar tayyorlash vazifalarini hal etishga 
xizmat qiladi. Praksiologik yondashuvni milliy pedagogik an’analar bilan uyg‘unlashtirish, zamonaviy texnologi-
yalar bilan boyitish va boshqa metodologik yondashuvlar bilan sintezlashtirish orqali pedagogik ta’limning 
samarali milliy modelini yaratish mumkin. Bu esa, o‘z navbatida, O‘zbekiston ta’lim tizimining sifat jihatidan 
yangi bosqichga ko‘tarilishiga, jahon ta’lim makonida munosib o‘rin egallashiga va inson kapitalini rivojlantirish 
orqali mamlakatning barqaror taraqqiyotiga xizmat qiladi.

XULOSA VA TAKLIFLAR
O‘tkazilgan tahlillar shuni ko‘rsatadiki, praksiologik yondashuv pedagogik ta’limning metodologik asosi 

sifatida o‘qituvchi kadrlar tayyorlashda samarali natija beradi. Bu yondashuv ta’lim jarayonida maqsadga 
muvofiqlik, ratsionallik, samaradorlik va refleksivlik tamoyillarini joriy etib, nazariya va amaliyot integratsi-
yasini ta’minlaydi. O‘zbekistonda uni keng qo‘llash ta’lim sifatini oshirish, zamonaviy texnologiyalarni tatbiq 
etish hamda xalqaro tajriba bilan uyg‘unlashtirish imkonini beradi. Shu bois, pedagogik dasturlarni qayta ko‘rib 
chiqish, raqamli texnologiyalarni integratsiya qilish, ustoz–shogird an’anasini rivojlantirish va innovatsion baho-
lash tizimlarini keng joriy etish tavsiya etiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

